
	विशाखा सिंघल
	लेख प्रतियोगिता
	- विशाखा सिंघल

	वर्तमान में सबसे बड़ी और विकराल समस्या
	वर्तमान में सबसे बड़ी और विकराल समस्या
	कबीरदास जी का दोहा भी है-
	" धीरे धीरे रे मना, धीरे सब कुछ होय
	माली सींचे सौ घड़ा, ऋतु आए फल होय। "
	जिस प्रकार प्रत्येक काम अपने सही समय पर ही पूरा होता है, उसके लिए मन में अधीरता नही लानी चाहिए।
	बेशक आज हम Gen-जी, Gen- beta के प्रचलन की होड़ में आ रहे है, स्वयं को आधुनिक बता रहेह किंतु कहीं ना कहीं हम अपनी मूलभूत जड़ों से अनजान होते जा रहे है या उसे समझना नही चाहते अथवा समझाने वाले अब हममें रुचि नही दिखा रहे या हम सीखने में रुचि नही दिखा रहे।
	हम सभी एक अंधी दौड़ में हिस्सा ले उसके पीछे भागने में लगे है। उसमें हिस्सा अवश्य लो किंतु यह सोचकर नही कि मुझे दूसरे को पराजित करना है या उसे चिढ़ाना है अपितु यह सोच कर हिस्सा ले कि अपनी तरफ से मुझे कड़ी मेहनत कर अपना शत प्रतिशत देना है, जिससे मुझे वो कार्य करते समय या उस कार्य के करने के बाद आत्मिक शांति की अनुभूति हो।
	जब हम स्वयं से, स्वयं के कार्य से खुश होंगे तो हमें अन्य अनेक कार्यों को करने की दोगुनी ऊर्जा परमात्मा स्वयं देते है किंतु एक बात यह भी ध्यान रखनी चाहिए यदि हमारे कार्य करने में या कार्य करते समय कोई त्रुटि हो जाएं तो उसमें सुधार की संभावना भी रखनी चाहिए। तभी हम अपना भला और अन्यों का भला कर सकते है।
	हम सभी के पास अपने अपने दृष्टिकोण से कोई ना कोई छोटी या बड़ी समस्या होती है किंतु उसका समाधान या तो देर से मिलता है या समझ नही आता।।

